
Detaljno o fidji na islam.ba

Fidja jezički znači iskup, otkup. Terminološki, fidja je hranjenje siromaha koje se primjenjuje kada osoba koja nije postila ramazanski 
post iz opravdanog razloga, nije u mogućnosti da propuštene dane naposti. Taj propis primjenjuju teško bolesne osobe, koje imaju stalnu 
i hroničnu bolest, koje su izgubile nadu u ozdravljenje ili stare osobe koje su iznemogle i slabe.

Također, ukoliko je žena propustila više ramazana zbog uzastopnog rađanja i dojenja, pa nije u mogućnosti 
da sve ramazane naposti, treba napostiti koliko može, a za ostale dane izdvojiti fidju, jer Allah nikoga 
ne opterećuje preko njegovih mogućnosti. Fidja ne može biti zamjena za napaštanje ukoliko je osoba 
u mou mogućnosti da naposti propuštene dane.

Fidja se može dati odjednom većem broju siromaha, a može se i za više dana dati jednom siromahu. Fidja se možete realizovati i 
preko Rijaseta. Kao što je poznato, Rijaset Islamske zajednice ima poseban Ured za društvenu brigu koji usmjerava sredstva za 
potrebe siromašnih i socijalno ugroženih osoba.


